
Morphologisch drückt sich die prädikative Beziehung in der Kongruenz des Prädikativs 

mit dem Subjekt aus (in Zahl und Person), das Prädikativ - in Zahl, Geschlecht und Kasus. Er ist 

Lehrer. Sie ist Lehrerin. Wir sind Lehrer. 

Kurz gesagt, man klassifiziert alle deutschen Sätze: 1. Nach dem Satzbau 3. der 

Gliedstellung 2. der emotionellen Färbung 3. der Zahl der Hauptglieder 4. der Vollständigkeit 5. 

dem Charakter des Subjekts. 

Grammatische (morphologische und syntaktische) Ausdrücksmittel sind verbale Formen, 

vor allem die Modi, Zeitformen, Wortfolge, Satzstrukturen, Konjunktionen als ob, damit. Die 

grammatische Kategorie des Modus bildet den Kern, um den sich andere Ausdrücksmittel der 

Modalität gruppieren. Zusammen bilden sie das sog. Modalsystem106 oder wie man es in der 

neuesten Zeit nennt – Modalfeld.107  

Annotatsiya. Maqolada 1991-2021-yillar oralig‘idagi o‘zbek badiiy nasriy matnlari 

asosida yaratilgan diaxron korpusning ilmiy va amaliy imkoniyatlari tahli qilinadi. Korpus orqali 

leksik o‘zgarishlar, grammatik tendensiyalar, stilistik va janrlararo tahlil, gender tadqiqotlari 

amalga oshirilgan. Tadqiqot natijalari mustaqillik davri o‘zbek adabiyotidagi asosiy 

tendensiyalarni ochib beradi. 

Kalit so‘zlar: diaxron korpus, korpus lingvistikasi, leksik o‘zgarishlar, mustaqillik davri, 

badiiy nasr, statistik tahlil. 

Kirish 

So‘nggi yillarda korpus lingvistikasi jahon ilmiy hamjamiyatida katta rivojlanishlarga 

erishdi. Buning asosiy sababi – korpuslar tilning keng qamrovli va obyektiv tahlilini amalga 

oshirish imkonini beradi [McEnery T. and Hardie A., 2012]. Shu bilan birga, diaxron korpuslar 

alohida ahamiyatga ega bo‘lib, ular tilning vaqt davomida o‘zgarishini, leksik va stilistik 

dinamikalarni o‘rganish uchun qulay vosita hisoblanadi. Diaxron korpus, asosan, ma’lum bir 

vaqt oralig‘idagi matnlar to‘plamidan iborat bo‘lib, lingvistik tadqiqotlar, adabiy jarayonlarni 

kuzatish, badiiy tilning evolyutsiyasi va til tarixini o‘rganish kabi sohalarda samarali qo‘llaniladi 

[Sinclair J., 2004]. Bu turdagi korpuslar orqali til birliklarining paydo bo‘lishi va kamayishi, 

yangi leksik birliklar va ifodalar tarixi, shuningdek, badiiy janrlardagi o‘zgarishlarni tahlil qilish 

mumkin. Ushbu maqolada 1991–2021-yillar oralig‘idagi o‘zbek tilining nasriy turdagi badiiy 

matnlari asosida yaratilayotgan diaxron korpusning ilmiy va amaliy imkoniyatlari ko‘rib 

chiqiladi. Tadqiqotning maqsadi – korpusning lingvistik tahlilda, adabiy jarayonlarni o‘rganishda 

va zamonaviy tilshunoslik tadqiqotlarida qanday foydali vosita bo‘lishi mumkinligini 

aniqlashdir. 

Asosiy qisim 

1. Diaxron korpusning ilmiy imkoniyatlari 

Diaxron korpuslar lingvistik va adabiy tadqiqotlarda keng imkoniyatlarni yaratadi. 

Ularning asosiy afzalliklari quyidagilardan iborat: 

 
106 W.Schmidt. Grundfragen der deutschen Grammatik Bachum, 1965, S.224. 
107 W.Schmidt, S. 224, Brinkmann. Die deutschen Sprache. Düsseldorf, 1962, S. 345. Gulyga E. I. Schendels: Grammatisch - 

lexikalische Felde in der deutschen Gegenwartssprache 1980. M., L. S.74  

Leksik o‘zgarishlarni kuzatish. Korpus yordamida til birliklarining vaqt bo‘yicha paydo 

bo‘lishi, faol yoki passiv holga kelishi, yangi so‘zlarning kirib kelishi va eskilarning kamayishini 

aniqlash mumkin. 

Grammatik tendensiyalarni tahlil qilish. Korpus sintaktik konstruksiyalarning 

o‘zgarishini, so‘z turkumlari va morfologik shakllarning qo‘llanish dinamikasini tadqiq qilish 

imkonini beradi. 

Stilistik va janrlararo tahlil. Badiiy matnlarning janrlar bo‘yicha stilistik xususiyatlari, 

dialog-monolog nisbatidagi o‘zgarishlar, tasviriy birliklar va metaforik obrazlarning davriy 

evolyutsiyasi aniqlanishi mumkin. 

Ijtimoiy-madaniy va tematik tahlil. So‘z va ifodalarning davr bo‘yicha qo‘llanish 

chastotasi yordamida matnlar orqali jamiyat kayfiyati, milliy va madaniy tendensiyalar, 

shuningdek tematik ustunliklar tahlil qilinadi. 

Tilshunoslik va NLP sohalari uchun manba. Korpus sun’iy intellekt, lemmatizatsiya, 

POS-teglash, mashina tarjimasi va boshqa kompyuter lingvistikasi tadqiqotlarida qo‘llanilishi 

mumkin. 

2. Mustaqillik davri nashrlariga asoslangan diaxron korpusning tahlil imkoniyatlari 

Mustaqillik davri matbuot va adabiyotlarining lingvistik o‘zgarishlarni aks ettirishdagi 

ahamiyati katta. Ushbu davrda chop etilgan rasmiy hujjatlar, ilmiy maqolalar, ommaviy axborot 

vositalari materiallari va adabiy asarlar til o‘zgarishlarini kuzatish uchun muhim manba 

hisoblanadi [Biber D., 1993]. Mustaqillik yillarida chop etilgan nashrlarda leksik-semantik 

o‘zgarishlar, terminologiyaning yangilanishi hamda stilistik ko‘rinishlarning o‘zgarishi yaqqol 

seziladi. Mustaqillik davriga oid matnlarning diaxronik korpusga kiritilishi o‘zbek tilining 

taraqqiyot bosqichlarini yanada aniqroq tadqiq etish imkonini beradi. Bu jarayonda lingvistik 

modellashtirish, leksik-statistik usullar hamda sun’iy intellektga asoslangan texnologiyalar 

diaxronik tahlillarning samaradorligini oshiradi. [Xusainova Z., Yangibayeva S., 2025]. 

Mustaqillik davri nashrlariga asoslangan diaxron korpusning dastlab ma’lumotlar bazasi 

shakllantirildi. Ma’lumotlar bazasi uchun 1991–2021-yillar oralig‘idagi nasriy turdagi badiiy 

asarlar asos qilib olindi. Natijada esa ushbu qamrovga asoslangan holda quyidagi matnlar 

to‘plandi (1-jadval).  

1-jadval. Ma’lumotlar bazasidagi matnlar to‘plami 

Mualliflar 
Badiiy 

asar 

Yillar 

kesimi 
Janri Formati Yozuv shakli 

107 ta 116 ta 1991-2021 

roman, qissa, hikoya, 

esse, drama, novella, 

publisistik miniatyura 

txt lotin 

Yuqorida sanab o‘tilgan imkoniyatlar asosida, hozirgi diaxron korpus quyidagi 

yo‘nalishlarda tahlil uchun ishlatiladi. 

Diaxron korpuslar orqali leksik birliklarning vaqt bo‘yicha o‘zgarishini kuzatishimiz 

mumkin. Diaxron tahlil bosqichida vaqt o‘tishi bilan tilning o‘zgarish tendensiyalari batafsil 

o‘rganiladi. Ushbu tahlillar til evolyutsiyasini, leksik boylik va sintaktik strukturalarning 

o‘zgarishini ochib beradi [Xusainova Z., Yangibayeva S., 2025]. Masalan, korpusda tahlil 

qilinayotgan yillar oralig‘ida ayrim kalit so‘zlar qanday chastotada qo‘llanilganligini o‘rganish, 

tilning diaxron o‘zgarishlarini kuzatishda muhim ahamiyatga ega. Biz korpusning tahlili 

davomida asarlarda eng ko‘p qo‘llanilgan “baxt” va “baxtsiz” kabi birliklarning vaqt davomida 

qanday chastotada qo‘llanilganligini, mustaqillik davri nashrlaridagi tematik ustunlik yoki 

ijtimoiy ruhiyat haqida bilvosita ma’lumot beradi. Shu maqsadda, korpusdagi matnlar ushbu ikki 

so‘zning 1992-yildan 2021-yilgacha bo‘lgan chastotasi aniqlanib, tahlil qilindi (1-rasm). Ushbu 

tahlilda so‘zlar korpusdagi har bir yilda nashr qilingan matnlarda nechta marta uchraganiga 

qarab hisoblab chiqildi. “Baxt” leksemasining qo‘llanilishi 2001-, 2005- va 2008-yillarda 

sezilarli darajada ortgan, ayniqsa 2005-yilda maksimal darajaga ya’ni 270 dan ortiq asarlarda 

foydalanilganini ko‘rishimiz mumkin. Bu esa mana shu yillarda shaxsiy yoki ijtimoiy baxt 

mavzusining ko‘tarilishi mumkinligini ham anglatadi. “Baxtsiz” leksemasi esa nisbatan past 

chastotada bo‘lib, bu leksema asosan 2005-2009-yillar oralig‘ida eng yuqori ko‘rsatishga yetgan. 

Bu farq “baxt” leksemasining ijobiy konnotatsiya holati bilan izohlanadi [Xusainova Z., 

Xusainova Sh., Yangibayeva S., 2025]. 

 

1-rasm. So‘zlarning diaxron chastotasi 

Davr bo‘yicha so‘zlarni tahlil qilish orqali o‘zbek tilida 1991–2021-yillar oralig‘ida keng 

qo‘llanilgan so‘zlarni o‘rganishdan tashqari kam qo‘llanilgan so‘zlarni ham aniqlab ularning 

iste’moldan chiqish davrlarini va sabablarini ham o‘rganish mumkin. Masalan, yig‘ilgan baza 

asosida qorishkul, mogay kabi izohli lug‘atda uchramaydigan so‘zlar mavjudligining guvohi 

bo‘ldik (2-jadval).  

2-jadval. Korpusda kam qo‘llanilgan so‘zlar 

Misol Muallif 
Nashr 

yili 

So‘zning 

ma’nosi 

Kuchuk nimaga bunday qildi, bu 

qurgʻur qorishqulmi deyman-ov, deb 

oʻylaptilar. 

Mamatqul Hazratqulov 

“Ko‘kko‘l” qissa 
2005 bo‘ri 

Bu mogayning gapi rostmi? – yoʻq, u 

qochdi, – dedi moʻgul oʻz tilida. 

Mirmuhsin “Temur 

Malik” roman 
1996 ilon 

 

Mustaqillik davri nashrlariga asoslangan diaxron korpusdagi matnlar asosida ham tahlil 

qilish imkoniyati ham mavjud. Xususan, korpusda roman (25%), qissa (42%), hikoya (26%), 

esse (3%), hajviya (1%), publisistik miniatyura (1%) va novella (2%) janrlarda yaratilgan 

asarlardan iborat. Bu janrlarni ichida eng ko‘p yaratilgan janr bu qissa (42%) janri bo‘lib bu 

janrda ayniqsa 2010-yildan keyin juda ko‘plab asarlar yaratilgani kuzatiladi (2-rasm). 

2-rasm. Korpusning jarnrlar statistikasi 

Diaxron korpus yordamida yaratilgan asarlar muallifi qaysi jinsga mansubligini aniqlash 

imkoniyati ham mavjud. Diaxron korpusga jami 107 ta yozuvchining jami 116 ta asari yig‘ib 

olingan. Ulardan asosan erkak yozuvchilar 94 tani (88%) ayol yozuvchilar 13 tani (12%) tashkil 

etadi. Yozuvchilar jinsi orqali matnlarning til uslubidagi farqlarni aniqlash, ijtimoiy va madaniy 

kontekstlarni ochish, statistik tahlilni kengaytirish imkoniyatlari paydo bo‘ladi. Qolaversa 

emotsional semantika tadqiqotlariga ham asos bo‘ladi. 

XULOSA 

Mustaqillik davri nashrlariga asoslangan diaxron korpusning lingvistik tahlili shuni 

ko‘rsatadiki, korpus o‘zbek tilining so‘nggi o‘ttiz yildagi o‘zgarishlarini o‘rganishda muhim 

vosita hisoblanadi. "Baxt" va "baxtsiz" leksemalarining chastota tahlili orqali ijobiy 

konnotatsiyali so‘zlar salbiylarga nisbatan ancha yuqori chastotada qo‘llanilganligi aniqlandi. Bu 

mustaqillik davri adabiyotida optimistik va ijtimoiy ruhning kuchli ekanligini anglatadi. Korpus 

tarkibida qissa janri (42%) ustunlik qilishi o‘zbek adabiyotida bu janrning ahamiyatini 

ko‘rsatadi. Roman (25%) va hikoya (26%) janrlari ham sezilarli ulushga ega bo‘lib, bu esa 

o‘zbek o‘quvchilarining adabiy didi haqida ma’lumot beradi. Gender tahlili shuni ko‘rsatadiki, 

tadqiqotda erkak yozuvchilar (88%) ayollarga (12%) nisbatan ancha ko‘p vakillik qiladi. Bu 

holat esa erkak yozuvchilarga nisbatan ayol yozuvchilar kam ijod qilishini ko‘rsatadi va keyingi 

tadqiqotlar uchun dolzarb mavzu hisoblanadi. Umuman olganda, diaxron korpus lingvistik 

tadqiqotlarda, ayniqsa til o‘zgarishlarini kuzatishda, statistik tahlillarni amalga oshirishda va 

adabiy jarayonlarni o‘rganishda samarali vosita ekanligi isbotlandi. Korpusning kelajakdagi 

tadqiqotlarda kengaytirilishi va boshqa lingvistik jihatlarni o‘rganishda qo‘llanilishi maqsadga 

muvofiqdir. 

